К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Коми Республикаса олӧмӧ пӧртысь власьт системаын органъясӧн юрнуӧдысьясӧс вежысьяс чинъясӧ кандидатураяс сӧгласуйтан пӧрадок йылысь» Коми Республикаса Юралысьлӧн 2015 во тӧвшӧр тӧлысь 29 лунся 9 №-а 
Индӧдӧ вежсьӧм пыртӧм йылысь
Шуа:
1. Пыртны «Коми Республикаса олӧмӧ пӧртысь власьт системаын органъясӧн юрнуӧдысьясӧс вежысьяс чинъясӧ кандидатураяс сӧгласуйтан пӧрадок йылысь» Коми Республикаса Юралысьлӧн 2015 во тӧвшӧр тӧлысь 29 лунся 9 №-а Индӧдӧ татшӧм вежсьӧм:
Коми Республикаса олӧмӧ пӧртысь власьт системаын органъясӧн юрнуӧдысьясӧс вежысьяс чинъясӧ кандидатураяс сӧгласуйтан пӧрадоксӧ, мый вынсьӧдӧма Индӧдӧн (1 №-а содтӧд), гижны содтӧд серти.
2. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысь                                                                                      В. Уйба
Сыктывкар 
2022 вося урасьӧм тӧлысь 11 лун
13 №
Коми Республикаса Юралысьлӧн
2022 во урасьӧм тӧлысь 11 лунся 13 №-а Индӧд дорӧ
СОДТӦД
«ВЫНСЬӦДӦМА
Коми Республикаса Юралысьлӧн
2015 во тӧвшӧр тӧлысь 29 лунся 9 №-а Индӧдӧн
(1 №-а содтӧд)
Коми Республикаса олӧмӧ пӧртысь власьт системаын органъясӧн юрнуӧдысьясӧс вежысьяс чинъясӧ кандидатураяс сӧгласуйтан 
ПӦРАДОК
1. Коми Республикаса олӧмӧ пӧртысь власьт системаын органъясӧн юрнуӧдысьясӧс вежысьяс чинъясӧ кандидатураяс сӧгласуйтан  пӧрадоксӧ дасьтӧма ӧтувъя кадрӧвӧй политика могмӧдӧм да «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпас збыльмӧдӧм могысь.
2. Пӧрадокӧн ладмӧдӧны Коми Республикаса Юралысьӧн татшӧм чинъясӧ кандидатураяс серти сӧгласуйтан юалӧмъяс:
а) Коми Республикаса Юралысьлӧн Администрацияӧн Юрнуӧдысьӧс вежысьяс;
б) Россия Федерацияса Президент бердын Коми Республикаӧс пыр петкӧдлысьӧс вежысьяс, Россия Федерацияса Рытыв-Войвыв дінмуын Коми Республикаӧс петкӧдлысьӧс вежысьяс;
в) Коми Республикаса мукӧд олӧмӧ пӧртысь власьт органъясӧн юрнуӧдысьясӧс вежысьяс;
г) Коми Республикаса Юралысьӧн котыртӧм Коми Республикаса канму органъясӧн юрнуӧдысьясӧс вежысьяс.
3. Сы могысь, медым видлавны Коми Республикаса олӧмӧ пӧртысь власьт системаын органӧн юрнуӧдысьӧс вежысь чинӧ индӧм йылысь юалӧмсӧ, кутшӧмӧс индӧма тайӧ Пӧрадоклӧн 2 пунктын, Коми Республикаса олӧмӧ пӧртысь власьт системаын лӧсялана органӧн юрнуӧдысь сетӧ Коми Республикаса Юралысьлы кандидатӧс чинӧ индӧм йылысь представление служебнӧй контрактлысь планируйтан кадколастсӧ индӧмӧн (водзӧ – представление) тайӧ Пӧрадок дорӧ содтӧдын индӧм форма серти татшӧм документъяс содтӧмӧн (тайӧ Пӧрадоклӧн 4 пунктын индӧм случай кындзи):
1) Коми Республикаса олӧмӧ пӧртысь власьт системаын органӧн юрнуӧдысьлӧн ним вылӧ чинӧ индӧм йылысь кандидатлӧн шыӧдчӧм;
2) Россия Федерацияса Веськӧдлан котырлӧн 2005 во ода-кора тӧлысь 26 лунся 667-р №-а тшӧктӧмӧн вынсьӧдӧм форма серти кандидатӧн гижӧм да кырымалӧм анкета;
3) паспорт копия;
4) уджсикас серти велӧдчӧмсӧ, а сідзжӧ учёнӧй степень сетӧмсӧ да (либӧ) учёнӧй ним сетӧмсӧ эскӧдысь документ копияяс (эм кӧ);
5) удж небӧглӧн копия да (либӧ) уджалӧм йылысь тӧдмӧгъяс, кутшӧмъясӧс урчитӧма Россия Федерацияса удж кодекслӧн 661 статьяӧн, да (либӧ) кандидатлысь уджалӧмсӧ (служитӧмсӧ) эскӧдысь мукӧд документ;
6) воинскӧй учёт серти документъяслӧн копияяс (военнообязаннӧйяслы да призыв серти военнӧй служба вылӧ босьтан йӧзлы);
7) кандидатлӧн, сылӧн гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс «Чӧжӧс, рӧскод йылысь, эмбур да эмбур сяма кӧсйысьӧмъяс йылысь справка формасӧ вынсьӧдӧм да Россия Федерацияса Президентлӧн ӧткымын актӧ вежсьӧмъяс пыртӧм йылысь» Россия Федерацияса Президентлӧн 2014 во лӧддза-номъя тӧлысь 23 лунся 460 №-а Индӧдӧн вынсьӧдӧм справка форма серти кадколастъясӧ, кутшӧмъясӧс урчитӧма «Коми Республикаса канму гражданскӧй служба чинъясын уджавны кӧсйысь гражданаӧн да Коми Республикаса канму гражданскӧй служащӧйясӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс сетӧм йылысь» Коми Республикаса Юралысьлӧн 2009 во моз тӧлысь 24 лунся 98 №-а Индӧдӧн;
8) медицина учреждениелӧн заключение сы йылысь, мый эм (абу) висьӧм, мый вӧсна оз вермы пырны удж вылӧ Россия Федерацияса канму гражданскӧй службаӧ да муниципальнӧй службаӧ либӧ оз вермы уджавны сэні, Россияса йӧзлысь дзоньвидзалун видзан да социальнӧя сӧвмӧдан министерстволӧн 2009 во ӧшым тӧлысь 14 лунся 984н №-а тшӧктӧдӧн вынсьӧдӧм форма серти;
9) Коми Республикаса олӧмӧ пӧртысь власьт системаын органӧн юрнуӧдысьӧс вежысь чин серти чина уджаланарт;
10) «Ӧтуввез» юӧртан да телекоммуникация везйын сайтъяслӧн да (либӧ) сайт лист бокъяслӧн инпасъяс йылысь тӧдмӧгъяс, кӧні кандидат йӧзӧдліс ставлы восьса юӧр, а сідзжӧ мыччӧдъяс, кутшӧмъяс сетӧны позянлун сійӧс идентифицируйтны, Россия Федерацияса Веськӧдлан котырлӧн 2016 во ӧшым тӧлысь 28 лунся 2867-р №-а тшӧктӧмӧн вынсьӧдӧм форма серти;
11) справка сы йылысь, мый эм (абу) кандидатлӧн судимосьт да (либӧ) кандидатӧс кыскӧны уголовнӧй кывкутӧмӧ либӧ дугдӧмаӧсь сійӧс кыскыны уголовнӧй кывкутӧмӧ (справка сетан лунсянь кольӧм кадколастыс оз вермы лоны квайт тӧлысьысь дырджык).
Тайӧ пунктса 3-6 пунктувъясын индӧм документъяслысь копияяссӧ эскӧдӧны Коми Республикалӧн олӧмӧ пӧртысь власьт органса кадрӧвӧй службаын.
4. Сэк, кор морт, кодӧс вӧзйӧны индыны Коми Республикаса олӧмӧ пӧртысь власьт системаын органӧн юрнуӧдысьӧс вежысь чинӧ, уджалӧ либӧ уджавліс индӧм чинын да сійӧс сетӧны сӧгласуйтӧм вылӧ тайӧ чинысь мездан лунсянь ӧти тӧлысь чӧжӧн, Коми Республикаса олӧмӧ пӧртысь власьт системаын лӧсялана органӧн юрнуӧдысь сетӧ Коми Республикаса Юралысьлы представление тайӧ Пӧрадоклӧн 3 пунктса 1, 2, 9 пунктувъясын индӧм документъяс содтӧмӧн.
5. Коми Республикалӧн олӧмӧ пӧртысь власьт системаын органса кадрӧвӧй служба прӧверитӧ Коми Республикаса канму гражданскӧй служба вылӧ пыригӧн кандидатӧн сетӧм аспасъяслысь да мукӧд тӧдмӧглысь стӧчлунсӧ.
Кандидатӧн сетӧм тӧдмӧгъяссӧ прӧверитӧны Коми Республикаса олӧмӧ пӧртысь власьт системаын лӧсялана органӧн канму органъясӧ запросъяс ыстӧмӧн, а сідзжӧ полиграфӧн вӧдитчӧмӧн специальнӧй психофизиологическӧй туялӧм нуӧдӧм вылӧ Коми Республикаса олӧмӧ пӧртысь власьт системаын лӧсялана органӧн юрнуӧдысьлысь помшуӧм ыстӧмӧн пӧрадокын, кутшӧмӧс урчитӧма Коми Республикаса Юралысьӧн.
6. Тайӧ Пӧрадоклӧн 2 пунктын индӧм чинъясӧ индӧм йылысь юалӧм видлалӧм могысь тайӧ Пӧрадоклӧн 3, 4 пунктъясӧн урчитӧм документъяссӧ сетӧны Коми Республикаса Юралысьлӧн Администрацияӧ (водзӧ – Администрация).
Сэк, кор документъяссӧ сетӧма абу тырвыйӧ либӧ сетӧм документъяссӧ абу колана ногӧн оформитӧма, Администрация найӧс сетан лунсянь 10 уджалан лун чӧжӧн бӧр сетӧ документъяссӧ Коми Республикаса олӧмӧ пӧртысь власьт системаын органӧ сійӧс гӧгӧрвоӧдӧмӧн, кутшӧм содтӧд документъяс колӧ сетны либӧ кутшӧм веськӧдӧмъяс колӧ пыртны сетӧм документъясӧ.
Коми Республикаса олӧмӧ пӧртысь власьт системаын орган вермӧ выль пӧв сетны документъяссӧ Администрацияӧ эрдӧдӧм тырмытӧмторъяссӧ бырӧдӧм бӧрын.
7. Тайӧ Пӧрадоклӧн 3 пунктын индӧм документъяс сетан лунсянь 10 уджалан лун чӧжӧн Администрация прӧверитӧ сетӧм тӧдмӧгъяслысь тырвыйӧлунсӧ, сійӧс, мый кандидатлӧн абу оланпастэчасӧн урчитӧм дзескӧдӧмъяс да кутӧдъяс, медым уджавны лӧсялана чинын, да сійӧс лӧсялӧ-ӧ кандидатыс лӧсялана чинын уджалӧм вылӧ индӧм квалификация корӧмъяслы.
Прӧверкасӧ нуӧдӧны тайӧ Пӧрадоклӧн 3 пунктын индӧм документъяс сетан лунсянь нёль тӧлысся кадколастысь оз дырджык.
8. Администрация прӧверитӧ кандидатӧн сетӧм документъяссӧ, кутшӧмъясӧс индӧма тайӧ Пӧрадоклӧн 4 пунктын, а сідзжӧ прӧверитӧ, лӧсялӧ-ӧ кандидатыс лӧсялана чинын уджалӧм вылӧ индӧм квалификация корӧмъяслы. Прӧверкасӧ нуӧдӧны тайӧ Пӧрадоклӧн 4 пунктын индӧм документъяс сетан лунсянь 10 уджалан лунысь оз дырджык кадколастӧ.
9. Тайӧ Пӧрадоклӧн 7, 8 пунктъясӧн урчитӧм прӧверкаяс помасян лунсянь 3 уджалан лун чӧжӧн Администрация дасьтӧ Коми Республикаса олӧмӧ пӧртысь власьт системаын органӧн юрнуӧдысьӧс вежысь чинӧ индыны позянлун йылысь заключениесӧ да ыстӧ сійӧс представление, тайӧ Пӧрадоклӧн 3 пунктса 1, 2, 9 пунктувъясын индӧм документъяс содтӧмӧн, тайӧ Пӧрадоклӧн 2 пунктса «в» пунктулӧн урчитӧм чинъяс серти, – Коми Республикаса Веськӧдлан котырӧн Юрнуӧдысьлӧн видлалӧм вылӧ, а сэк, кор сійӧ абу, - сылысь кывкутана могъяс олӧмӧ пӧртысь мортлы (водзӧ – Коми Республикаса Веськӧдлан котырӧн Юрнуӧдысь).
Тайӧ Пӧрадоклӧн 2 пунктса «а», «б», «г» пунктувъясӧн урчитӧм чинъяс серти, урчитӧм чинӧ индыны позянлун йылысь заключение, представление, тайӧ Пӧрадоклӧн 3 пунктса 1, 2, 9 пунктувъясын индӧм документъяссӧ содтӧмӧн, видлалӧ Коми Республикаса Юралысьлӧн Администрацияӧн Юрнуӧдысь, а сэк, кор сійӧ абу – сылысь кывкутана могъяс олӧмӧ пӧртысь морт (водзӧ – Коми Республикаса Юралысьлӧн Администрацияӧн Юрнуӧдысь).
10. Коми Республикаса Веськӧдлан котырӧн Юрнуӧдысь, Коми Республикаса Юралысьлӧн Администрацияӧн Юрнуӧдысь тайӧ Пӧрадоклӧн 9 пунктын индӧм документъяс босьтан лунсянь 5 уджалан лун чӧжӧн оформитӧ кандидатӧс индӧм чинӧ сӧгласуйтӧм либӧ абу сӧгласуйтӧм йылысь ассьыс помшуӧмсӧ представление вылӧ пуктӧм визаӧн. Виза пуктӧм бӧрын Коми Республикаса Веськӧдлан котырӧн Юрнуӧдысь ыстӧ индӧм документъяссӧ Коми Республикаса Юралысьлӧн Администрацияӧн Юрнуӧдысьлы. 
11. Коми Республикаса Юралысьлӧн Администрацияӧн Юрнуӧдысь ыстӧ сыӧн визируйтӧм документъяссӧ Коми Республикаса Юралысьлы найӧс сӧгласуйтан (абу сӧгласуйтан) лунсянь 2 уджалан лун чӧжӧн.
Коми Республикаса Юралысьлӧн Администрацияӧн Юрнуӧдысь ыстӧ Коми Республикаса Веськӧдлан котырӧн Юрнуӧдысьӧн визируйтӧм документъяссӧ Коми Республикаса Юралысьлы видлалӧм вылӧ найӧс босьтан лунсянь 2 уджалан лун чӧжӧн.
Коми Республикаса Юралысь видлалӧ сетӧм документъяссӧ, оформитӧ Коми Республикаса олӧмӧ пӧртысь власьт системаын органӧн юрнуӧдысьӧс вежысь чинӧ кандидатӧс сӧгласуйтӧм либӧ абу сӧгласуйтӧм йылысь ассьыс помшуӧмсӧ визаӧн, мый пуктыссьӧ представление вылӧ, да ыстӧ найӧс Коми Республикаса Юралысьлӧн Администрацияӧн Юрнуӧдысьлы. 
Коми Республикаса Юралысьлӧн Администрацияӧн Юрнуӧдысь Коми Республикаса Юралысьӧн визируйтӧм документъяс босьтан лунсянь 5 уджалан лун чӧжӧн ыстӧ тайӧ документъяссӧ Коми Республикаса олӧмӧ пӧртысь власьт системаын лӧсялана органӧн юрнуӧдысьлы, коді ыстіс кандидатӧс чинӧ индӧм йылысь представлениесӧ, мый урчитӧма тайӧ Пӧрадоклӧн 2 пунктса «б», «в», «г» пунктувъясӧн.
Коми Республикаса Юралысьлӧн Администрацияӧн Юрнуӧдысь ыстӧ тайӧ Пӧрадоклӧн 2 пунктса «а» пунктулӧн урчитӧм чинӧ кандидат серти Коми Республикаса Юралысьлӧн визаа документъяссӧ Коми Республикаса Юралысьлӧн Администрацияын Канму гражданскӧй службаӧн веськӧдланінӧ.
12. Коми Республикаса олӧмӧ пӧртысь власьт системаын органӧн юрнуӧдысьӧс вежыськӧд, кодӧс индӧма тайӧ Пӧрадоклӧн 2 пунктын, кырымалӧны ӧти восянь вит воӧдз кадколаст вылӧ срочнӧй служебнӧй контракт.
13. Коми Республикаса олӧмӧ пӧртысь власьт системаын органӧн юрнуӧдысь тайӧ Пӧрадоклӧн 2 пунктса «б» - «г» пунктувъясӧн урчитӧм чинъяс серти Коми Республикаса олӧмӧ пӧртысь власьт системаын органӧн юрнуӧдысьӧс вежысь чинысь мездӧм йылысь акт йӧзӧдан лунсянь 2 уджалан лун чӧжӧн ыстӧ Администрацияӧ лӧсялана уведомлениесӧ.
Коми Республикаса олӧмӧ пӧртысь власьт системаын 
органъясӧн юрнуӧдысьясӧс вежысьяс чинъясӧ 
кандидатураяс сӧгласуйтан пӧрадок дорӧ
СОДТӦД
(форма)
	Кандидатурасӧ меӧн_____________________
                              (Сӧгласуйтӧма/абу сӧгласуйтӧма)
________________________________
________________________________
                    (чин)
___________________________ ______
                  Кырымпас                               
«____»_______________202    во.
                      кадпас

	Кандидатурасӧ меӧн______________________
                                   (Сӧгласуйтӧма/абу сӧгласуйтӧма)
__________________________кадколаст вылӧ
              (1 восянь 5 воӧдз) 
Коми Республикаса Юралысь
___________________________ ______
                     кырымпас                      
«___»________________202   во.
                    кадпас



________________________________________________________________
(Коми Республикаса олӧмӧ пӧртысь власьт системаын органлӧн ним)
Коми Республикаса Юралысьлы
Коми Республикаса олӧмӧ пӧртысь власьт системаын органӧн юрнуӧдысьӧс вежысь чинӧ кандидатӧс индӧм йылысь 
ПРЕДСТАВЛЕНИЕ
Коми Республикаса олӧмӧ пӧртысь власьт системаын органъясӧн юрнуӧдысьясӧс вежысьяс чинъясӧ кандидатураяс сӧгласуйтан пӧрадок серти, мый вынсьӧдӧма Коми Республикаса Юралысьлӧн 2015 во тӧвшӧр тӧлысь 29 лунся 9 №-а Индӧдӧн, сета сӧгласуйтӧм вылӧ____________________________________кандидатура
_____________________________________________________________________________________________________________________________________чинӧ индӧм могысь.
Служебнӧй контракт кырымавны планируйтан кадколаст – __________________
                                                                                                           (1 восянь 5 воӧдз)
Коми Республикаса олӧмӧ 
пӧртысь власьт системаын 
органӧн юрнуӧдысь
                                             
                                             _________________                       ________________________
                                            (кырымпас)                                             (кырымпас гӧгӧрвоӧдӧм)      ».
